
		sija sang salah twah leumpang pwah rababoe ka galoeh ai di titah koe rahijang sĕmpakwadja mwatkeun boedak eta beunang sija ngeudeungeudeu ai teh tjarek rahijangta mandi minjak anak ai toe kita sang sa

	verso.	lah tjarek sang apatih koe sija teundeun ka na djambangan bawa ka tĕgal di bawa koe sang apatih ka tĕgal sapamoepoer sang apatih ti tĕgal mĕtoe ikang asrama tog ka langit kabireungeu koe rahijangta mandiminjak sang a(pa)tih hoesir deui teudeun sija boedak ta di hoesir koe sang apatih ka tĕgal kasondong hiroep di baan ka hareupeun rahijangta mandi-minjak di ngaranan
______

	Fol. 43 recto.	baroek oerang hanteu dina anak tjarek sang resi goeroe leumpang sija ti heula ka batoer sija deui anak ing leumpang sija poeah aksari djaboeng hoesir bagawat resi makandria na pideungeuneun satapa anak ing leumpang pwah rababoe datang ka batoer na hanteu di akoe rabi njeueung inja wedadari gelis ti inja njian maneh pwa mahdjangan dara na bagawat resi makandria njian manahra njian kebo woelan sida pasanggamman tjarek sang resi goeroe ate

	verso.	n anak ing pwa sang hijang sri leumpang sija ngadjadi ka lantjeuk sija kapwa aksari djaboeng ti inja leumpang pwa sang hijang sri ngadjadi inja pwa boengngatak mangalengale tjarek sang mangoekoehan nama deui kalih oerang ngabonga leumpang ka tĕgal sadatang ka tĕngah tĕgal kasampak pwa mañdjangan dara di rakejan kĕbo woelan di gĕrĕkan koe sang pantja poetra beunangna sama ja aseu noenoembak inja ti heula noe ngĕnaan
______

	Fol. 41 recto.	katoedoeh dja ni anak dewata sang woelan sang toemanggal sang pandawa di koeningan kawisesa koe batara dang ngijang goeroe sang woelan (sa woelan) di djieun goeroe hadji kadjangan sang toemanggal di djian goeroe hadji kalanggara di bala moha sang pandawa ring koeningan djadi goeroe hadji lajoewatang sang poeki djadi goeroe hadji pagĕr wĕsi sang mani sri di djian boejoet haden rahasije

	verso.	di poentang boejoet haden toeñdjoeng poetih di kahoeripan boejoet haden soemadja djahdi pagadjahan boejoet haden pasoegihan djadi batoer boejoet haden padjoeroengan di-

